
1 Inngangur

Verkefnið var unnið sem B.Sc. verkefni af 4 nemendum í tölvunarfræði við Háskólann í Reykjavík1.
Heiti verkefnisins er "Framvinda nemenda í Centris", en það var unnið í samstarfi við Háskólann
í Reykjavík og verður afurðin að lokum hluti af Centris kerfinu.

Mynd 1: Centris

Centris er nýr innrivefur fyrir Háskólann í Reykjavík sem hefur verið í þróun hjá verkkaupa
með nemendum Háskólans síðan 2013 og verður vonandi tekinn í notkun í framtíðinni. Verkefnið fólst í
því að búa til kerfi sem safnar upplýsingum um virkni nemenda, og metur hve miklar líkur eru á að við-
komandi nemandi sé að fara að hætta námi. Gögnum verður safnað úr kerfi sem heitir CentrisLMS,
en það gerir okkur kleift að sjá hvort nemendur séu til dæmis að skila verkefnum og hlusta á fyrirlestra.
Þessi gögn verða svo geymd í ElasticSearch2 og notuð til að meta hversu líklegur nemandi sé að
hætta námi. Kerfið var þróað í Microsoft Visual Studio 20153 með BitBucket4 tengingu.
Notast var við C#5, ASP.NET MVC 4.56, Microsoft SQL Server 20147, HTML58, LESS9, og
AngularJS10 við þróun verkefnisins. Skýrslur voru skrifaðar á íslensku og kóði skrifaður á ensku til
að gera efnið aðgengilegra fyrir hvern þann sem kemur til með að taka við verkefninu.

1.1 Markmið verkefnisins

Brottfall nemenda úr skólum landsins hefur lengi verið mikið vandamál og ómældur er sá kostnaður
sem hlýst af því fyrir þjóðfélagið. Markmið þessa verkefnis var að koma upp stöðugu kerfi sem hægt
væri að nota til þess að meta brottfallslíkur nemenda. Hugmyndin var sú að skrifstofustjórar og
námsráðgjafar gætu gripið inn í og boðið þeim nemendum úrræði sem komnir væru yfir einhverja
ákveðna prósentu í brottfallsáhættu. Þá væri til dæmis hægt að bjóða nemendum að ganga í leshópa
eða mæta í aukatíma, til að hjálpa þeim við verkefnaskil. Það er að sjálfsögðu til mikils að vinna fyrir
skólann, að halda nemendum í námi, þar sem skólinn fær borgað í samræmi við hversu margir mæta í
lokapróf. Það eru því háar upphæðir í húfi, ef nemendur fara að falla úr námi í hrönnum.

1https://www.ru.is
2https://www.elastic.co/
3https://www.visualstudio.com/
4https://bitbucket.org/
5https://en.wikipedia.org/wiki/C_Sharp_(programming_language)
6http://www.asp.net/mvc
7https://www.microsoft.com/en/server-cloud/products/sql-server/
8https://en.wikipedia.org/wiki/HTML5
9http://lesscss.org/

10https://angularjs.org/

1.2 Centris yfirlit

Í grófum dráttum skiptist Centris kerfið í tvennt: CentrisLMS og CentrisSMS.

Mynd 2: Yfirlitsmynd

CentrisLMS (e. Learning Management System) er kennslukerfi sem HR mun hugsanlega taka upp
í staðinn fyrir MySchool. Í þessu kerfi verða til ýmsir atburðir, eins og þegar nemandi fær einkunn
fyrir verkefni, eða hlustar á fyrirlestur og það er út frá þessum atburðum sem kerfið okkar reynir að
reikna út framvindu nemenda.

CentrisSMS (e. Student Management System) verður notað af kennslu- og skrifstofustjórum skólans
til að setja upp námsskrár, skrá nemendur í nám, búa til áfanga og annað slíkt. Framendi kerfisins
okkar heyrir undir gæðastjórnunarhluta CentrisSMS kerfisins. Þar birtast upplýsingarnar um nem-
endur í fallhættu.

CentrisRetention er bakendi framvindukerfisins okkar. Hérna eru allar tengingar sem nauðsyn-
legar eru við Centris, gagnagrunna og annan hugbúnað. Öll lógík og vinnsla gagna fer fram hér og
er óhætt að segja að þetta sé kjarninn í verkefninu okkar.

Nánari og tæknilegri útskýringar á því hvernig þessi kerfi hanga öll saman, og hvernig við sækjum
og geymum gögnin okkar, er að finna í kafla 4.1.

2 Verklýsing

2.1 Uppsetning og skipulag

Kerfið sem við bjuggum til verður hluti af Centris og mun því mögulega halda áfram í þróun hjá
öðrum aðilum eftir að við skilum því af okkur. Því var mikilvægt að verklagsreglur hjá okkur væru
skýrar og að þeim væri vel framfylgt. Þannig varð öll skjölun kerfisins auðveldari og nýir aðilar munu
eiga auðvelt með að setja sig inn í verkefnið.

Unnið var í fjögurra manna teymi og notast var við Scrum11 aðferðafræðina. Í grófum dráttum
gengur Scrum út á að verkefninu er skipt niður í forgangsraðaða verkþætti sem teymið vinnur að í
sprettum, eða vinnulotum. Skipaður var verkkaupi (e. Product Owner) og verkefnastjóri (e. Scrum
Master), ásamt þróunarteymi. Hlutfall verkefnastjóra var 75% í þróun og 25% sem verkefnastjóri að
stjórna fundum og halda utan um hópinn. Haldið var utan um verkflæði með brunaritum (e. burndown
charts) og daglegum fundum, svo auðveldara væri að fylgjast með framvindu verkefnisins.

2.2 Hlutverkaskipting

Hlutverk Nafn meðlims Vinnuhlutfall Heildartími
[klst/sprett]

Verkkaupi Daníel Brandur Sigurgeirsson 0% 0

Leiðbeinandi Lóa Jóhannsdóttir 0% 0

Verkefnastjóri Kevin Freyr Leósson 25% 12

Þróunarteymi
Óttar Helgi Einarsson 100% 48

Ingólfur Rúnar Jónsson 100% 48

Kevin Freyr Leósson 75% 36

Kjartan Valur Kjartansson 100% 48

Tafla 1: Hlutverkaskipting

2.3 Daglegir fundir

Á hverjum vinnudegi voru haldnir stuttir Scrum fundir sem voru um það bil 15 mínútur að lengd,
en þeim var stýrt af verkefnastjóranum. Hver meðlimur hópsins fór yfir það sem hann gerði daginn
áður og hvort einhverjar hindranir höfðu komið upp. Verkefnastjórinn fór svo yfir það sem var næst á
dagskrá. Haldið var utan um daglegt brunarit, en það er lifandi skjal sem uppfært var á hverjum degi
og hópmeðlimir gátu séð hversu margar vinnustundir væru eftir af hverjum verkþætti í viðkomandi
sprett.

11https://www.mountaingoatsoftware.com/agile/scrum

2.4 Vinnuaðferðir

Scrum aðferðafræðin fól í sér að haldið var utan um framvinduáætlun (e. sprint backlog) og brunarit,
en það er mjög góð leið til að sjá myndrænt hvort verkefnið gangi samkvæmt áætlun. Á sama tíma
var áætlað hversu mikið væri eftir af hverju verkefni og framvinduáætlun uppfærð. Hópurinn var með
fasta vinnuaðstöðu í glerbúri sem staðsett er á 3. hæð í Sólinni í Háskólanum í Reykjavík. Þar
voru hópmeðlimir með aðgang að veggtöflu og hringborði svo teymið gæti unnið auðveldlega saman
með góðu samskiptaflæði. Allir hópmeðlimir voru þannig með á nótunum um hvernig verkefnið gengi
og gátu séð framvindu spretta á áberandi stað í herberginu.

Við forritun kerfisins var unnið í pörum. Á meðan annar aðilinn kóðaði, þá fór hinn gaumgæfilega
yfir hverja línu sem slegin var inn og veitti innsýn eða gagnrýni eins og þörf var á. Forritun kerfisins
fylgdi fyrirfram ákveðnum forritunarreglum12. Öll skjölun verkefnisins var á íslensku, en athugasemdir
í kóða voru á ensku. Ef upp komu einhver vandamál eða árekstrar í hópnum, þá var gert hlé á vinnu
og allir hópmeðlimir gáfu sér tíma til að ræða málið og vinna úr því saman á uppbyggilegan hátt.

Gerður var kröfulisti (e. product backlog) og hafði hann að geyma allar þær kröfur sem gerðar voru
til verkefnisins. Þar kom fram hver krafan væri og hver tilgangur hennar væri. Fyrir hverja kröfu voru
áætlaðir sögupunktar, en það er upphugsuð eining sem er notuð innan teymis til að mæla umfang á
verkefni.

Mynd 3: Scrum ferlið

12https://bitbucket.org/ru_scs/centrisapi/wiki/ProgRules

2.5 Vinnuhraði teymis

2.5.1 Rýmisáætlun

Við reiknuðum með 100% vinnuhlutfalli hjá öllum meðlimum hópsins. Í hverri vinnuviku var gert ráð
fyrir sex tímum á mann, fjórum sinnum í viku, frá þriðjudegi til föstudags. Fullt vinnuframlag yrði því
24 tímar á mann í hverri viku fyrstu tíu vikurnar. Síðan tæki við fjögurra vikna prófatímabil þar sem
hópmeðlimir myndu hafa lítinn sem engan tíma til að sinna lokaverkefninu. Að prófum loknum, og
fram að lokaskilum föstudaginn 13. maí, yrði fjöldi vikulegra vinnudaga aukinn í fimm þar sem hver
meðlimur ætti að skila að minnsta kosti tíu klukkustunda vinnu á dag.

Þegar þetta allt var tekið saman, þá töldum við að tíminn sem færi í verkefnið væri um 1464 tím-
ar í heildina. Miðað við stærð verkefnisins og tímaáætlun mátum við að lengd spretta yrði tvær vikur
fram að prófatímabili. Í hverjum tveggja vikna spretti mætti því reikna með 180 tíma vinnuframlagi á
hópinn í þróunarvinnu. Eftir að prófum lyki, þá myndi vikulegt vinnuálag aukast í 188 tíma á hópinn
og því gætum við keyrt á einnar viku sprettum síðustu þrjár vikurnar.

Heildarfjöldi spretta yrði því sjö (að núllsprettinum undanskildum), það er að segja fjórir tveggja vikna
sprettir og þrír viku sprettir. Þar sem teymið var reynslulítið, reiknuðum við með 50% af ótruflaðri
vinnu, og þar sem ákveðið var að hver sögupunktur jafngildi einni klukkustund, þá yrði þróunarhraðinn
90 sögupunktar/sprett fyrstu átta vikurnar og 94 sögupunktar/sprett síðustu þrjár vikurnar.

2.5.2 Sprettir

Út frá kröfum kerfisins bjuggum við til notendasögur (e. user stories) sem við röðuðum eftir forgangi í
kröfulistanum og skiptum niður á spretti. Í upphafi hvers spretts voru þessar sögur svo brotnar niður
í verkþætti og klukkustundir, og færðar yfir í framvinduáætlun sem uppfærð var daglega. Að lokum
voru svo brunarit teiknuð og uppfærð samviskusamlega meðan á verkefninu stóð, til að auðvelda hóp-
meðlimum að fylgjast með framgangi sprettanna.

Eftir hvern sprett var litið til baka, svo teymið gæti betur gert sér grein fyrir hvað gekk vel og hvað
skyldi bæta í verkefnavinnunni.

2.6 Kröfulisti

Í töflum 2 og 3 sem birtast hér að neðan má sjá kröfur í forgangsröðuðum lista. Við tókum hverja
notendasögu fyrir sig og ræddum hana í þaula þangað til allir voru sammála um hvert umfang hennar
væri. Við áætluðum tíma hverrar sögu með sögupunktum og þróunarteymið reyndi að koma sér saman
um hvaða notendasögur væru mikilvægastar fyrir virkni kerfisins og forgangsraðaði þeim eftir því. Ef
ágreiningsmál komu upp um hvað hefði meiri forgang en annað, hafði verkkaupinn, Daníel Brand-
ur, úrslitavald. Við þróun kerfisins var ljóst að breyta þurfti nokkrum kröfum ásamt því að sumum
kröfum var eytt og aðrar bættust við. Þetta verður tekið fyrir hér í næstu undirköflum og útskýrt frekar.

Grænlituðum kröfum var bætt við listann Sjá 2.6.1 F: Forgangur
Rauðlituðum kröfum var eytt úr listanum Sjá 2.6.2 SP: Sögupunktar

ND: Notkunardæmi
S: Sprettur

Framendakröfur

Nr. Nafn / Lýsing F SP ND S Staða

1
Listi af nemendum: Þegar notandi fer inn á síð-
una birtist upphafsskjámynd sem sýnir lista af nem-
endum sem eru í áhættuhóp að hætta námi.

A 20 4 Lokið

2
Yfirlit framvindu: Þegar notandi vill skoða nem-
anda nánar, getur hann séð hvernig árangur nem-
anda hefur þróast yfir önnina.

A 20 1 4, 5 Lokið

3

Skilaboð til notanda: Þegar nemandi bætist á
lista yfir nemendur sem eiga á hættu að falla úr
námi, þá birtist notanda tilkynning sem útskýrir
hvers vegna nemandinn fór á listann.

A 13 Kröfu
eytt

4
Leitarvél til að fletta upp nemendum: Þegar
notandi vill leita að ákveðnum nemanda þá getur
hann notað leitarvél á síðunni.

A 13 2 Kröfu
eytt

30 Búa til viðmótslíkan: Hanna og búa til viðmóts-
líkan fyrir framendann. A 8 1 Lokið

31 Framendi með gervigögn: Búa til skjámyndir
með gervigögnum. A 20 1, 2 Lokið

5
Skráning samskipta við nemendur: Notandi
skal geta skráð samskipti sem áttu sér stað við nem-
endur á listanum.

A 20 3 5 Lokið

6 Yfirlit yfir samskipti við nemendur: Notandi
skal geta skoðað yfirlit yfir samskipti við nemanda. A 8 5 Lokið

– framhald á næstu síðu

Nr. Nafn / Lýsing F SP ND S Staða

7

Sía fyrir leitarniðurstöður: Þegar notandi hefur
eingöngu áhuga á að sjá lista yfir nemendur sem
uppfylla ákveðin skilyrði. Þessi skilyrði eru fyllt inn
(t.d. eingöngu staðarnemar eða fjarnemar, hvaða
námskeiði nemendur skulu tilheyra, á hvaða önn)
og niðurstöður eru birtar samkvæmt því.

B 8 4 4 Lokið

8

Myndræn framsetning áhættuhópa: Þegar
notandi fær lista af nemendum í áhættuhóp, þá
birtir síðan hversu mikil hætta er á að nemandi
hætti námi, á myndrænan hátt.

C 13 Ólokið

9
Virkni í vöfrum: Notanda skal vera kleift að nota
síðuna í eftirtöldum vöfrum: Google Chrome,
Mozilla Firefox og Safari.

C 20 Ólokið

10 Virkni í snjallsímum: Notanda skal vera kleift
að nota síðuna í snjallsíma. C 20 Ólokið

Tafla 2: Framendakröfur

Bakendakröfur

Nr. Nafn / Lýsing F SP ND S Staða

11 Tenging við Centris: Kerfið okkar þarf að geta
tengst Centris. A 20 2, 3 Lokið

12
Biðja um nemendalista frá Centris: Kerf-
ið okkar þarf að geta beðið um nemendalista frá
Centris fyrir tiltekna önn.

A 8 5 3 Lokið

13
Biðja um einkunnir nemanda frá Centris:
Kerfið okkar þarf að geta beðið um einkunnir nem-
anda frá Centris.

A 8 3 Lokið

14 Tenging við RabbitMQ: Kerfið okkar þarf að geta
tengst við RabbitMQ. A 20 1 Lokið

15 Móttaka gagna frá RabbitMQ: Kerfið okkar þarf
að geta móttekið gögn frá RabbitMQ. A 40 6 1 Lokið

– framhald á næstu síðu

Nr. Nafn / Lýsing F SP ND S Staða

32
Móttaka gagna frá RabbitMQ í Windows
Service: Windows Service geti hlustað eftir
og tekið við atburðum frá RabbitMQ.

A 20 1 Lokið

33
Færsla gagna úr Windows Service yfir í
ElasticSearch: Windows Service geti skrif-
að gögn í ElasticSearch.

A 8 2 Lokið

34
Færsla gagna úr ElasticSearch yfir í
Windows Service: Windows Service geti
sótt ákveðin gögn úr ElasticSearch.

A 8 2 Lokið

35
Færsla gagna úr Windows Service yfir í okk-
ar API: Ná að senda gögn úr Windows Service
yfir í okkar API.

A 8 2 Lokið

36
Búa til Windows Service scheduler: Búa til
scheduler sem keyrir Windows Service þráð á
tilsettum tíma.

A 13 2 Lokið

16
Staðfesta móttöku gagna frá RabbitMQ: Kerfið
þarf að geta staðfest móttöku gagna frá RabbitMQ
svo að gögn berist ekki aftur.

A 13 Kröfu
eytt

17
Auðkenning notanda: Kerfið þarf að geta full-
vissað sig um að notandi sé starfsmaður á skrifstofu
skólans, með því að kanna token notanda.

A 13 Kröfu
eytt

18 Tenging við gagnagrunn: Kerfið okkar þarf að
geta tengst gagnagrunninum. A 100 1 Lokið

19 Stærð gagnagrunns: Samkvæmt grófri áætlun
þarf gagnagrunnur að ráða við 700MB af gögnum. A 0 Kröfu

eytt

20
Mat á vægi atburða frá skilaboðaröð: Kerfið
okkar þarf að geta metið hversu mikilvægir atburðir
eru miðað við aðra.

A 100 6 Lokið

21
Útreikningur á framvindu nemenda: Kerfið
þarf að geta reiknað út framvindu nemenda út frá
gögnum sem hafa borist.

A 40 5 Lokið

22
Geta fjarlægt nemanda úr námi: Þegar nem-
andi hættir í námi þá fær kerfið okkar tilkynningu
og við tökum viðkomandi nemanda úr gagnagrunni.

A 13 7 3 Lokið

23
Geta bætt nemanda við í nám: Þegar nemandi
byrjar í námi þá fær kerfið okkar tilkynningu og við
bætum viðkomandi nemanda í gagnagrunn.

A 13 8 3 Lokið

– framhald á næstu síðu

Nr. Nafn / Lýsing F SP ND S Staða

24
Geta bætt við nýrri önn: Þegar ný önn hefst þá
fær kerfið okkar tilkynningu um það og það bregst
við með því að bæta við nýrri önn í gagnagrunn.

A 13 3 Lokið

25 Geta eytt önn: Þegar önn er orðin tveggja ára
gömul þá skal kerfið eyða henni úr gagnagrunni. A 13 3 Lokið

26
Skipting milli fjarnema og staðarnema: Kerfið
þarf að geta greint á milli fjarnema og staðarnema
þegar tölfræði er reiknuð.

A 8 9 3 Lokið

27
Einkunnir nemenda dulkóðaðar: Kerfið þarf að
geta dulkóðað viðkvæm gögn eins og einkunnir nem-
enda.

B 20 Ólokið

28

Vægi atburða skal vera stillanlegt fyrir
ákveðinn hluta annar: Þegar notandi segir sig
úr áfanga í byrjun annar og skráir sig í annan þá
skal vægi þess ekki vera hátt metið.

B 13 Ólokið

29

Byggja undirstöðu fyrir seinni tíma þróun
á machine learning kerfi: Reiknað er með að
seinna í þróun kerfisins verði hægt að uppfæra það
til að læra sjálft, að spá fyrir um brottföll. Við
viljum leggja grunninn að því að það verði hægt.

C 40 Kröfu
eytt

Tafla 3: Bakendakröfur

2.6.1 Viðbættar kröfur

Við vinnu á verkefninu komu upp nokkrar kröfur sem ekki var reiknað með til að byrja með, en reyndust
nauðsynlegar og var því bætt við.
Hér á eftir er kröfunum raðað eftir þeirri dagsetningu þegar þeim var bætt við:

· 2. febrúar
Krafa 30 - Búa til viðmótslíkan: Búa þarf til einfalt uppkast af því hvernig viðmótið skal líta
út. Ekki hafði verið hugsað fyrir því í byrjun vinnu, og verkkaupi bað um að fá einfalt viðmót
sem fyrst, svo krafan var búin til.

· 10. febrúar
Krafa 31 - Framendi með gervigögn: Verkkaupi þurfti einfalda framenda afurð til að sýna
á kynningu, því þurfti að koma upp einföldum framenda með sýndargögnum.

Snemma í þróun verkefnisins kom upp að nauðsynlegt yrði að nota Windows Service. Eftirfar-
andi kröfur urðu til þar sem ekki var reiknað með Windows Service við gerð kröfulistans en voru
greinilega nauðsynlegar.

· 17. febrúar
Krafa 32 - Móttaka gagna frá RabbitMQ í Windows Service

Krafa 33 - Færsla gagna úr Windows Service yfir í ElasticSearch

Krafa 34 - Færsla gagna úr ElasticSearch yfir í Windows Service

Krafa 35 - Færsla gagna úr Windows Service yfir í okkar API

Krafa 36 - Búa til Windows Service scheduler

2.6.2 Eyddar kröfur

Á meðan þróun kerfisins stóð komu upp nokkur tilfelli þar sem vissar kröfur fóru að virðast óþarfar eða
óæskilegar. Við ráðfærðum okkur þá við verkkaupa til að ákvarða hvort þessum kröfum mætti eyða
eða framkvæma á annan hátt.
Hér á eftir er kröfunum raðað eftir þeirri dagsetningu þegar þeim var eytt:

· 9. febrúar
Krafa 19 - Stærð gagnagrunns: Erfitt var að hafa þetta sem kröfu þar sem erfitt er að segja
til um hvenær henni er lokið.

· 9. febrúar
Krafa 29 - Byggja undirstöðu fyrir seinni tíma þróun á machine learning kerfi: Erfitt
var að hafa þetta sem kröfu þar sem óljóst er hvenær hægt væri að segja henni lokið.

· 16. febrúar
Krafa 16 - Staðfesta móttöku gagna frá RabbitMQ: Óþarfi var að staðfesta móttöku gagna
frá RabbitMQ þar sem okkar Windows Service passar upp á að fá ekki sömu gögn aftur.

· 1. mars
Krafa 17 - Auðkenning notanda: Óþarfi er að auðkenna notanda þar sem kerfið okkar er
undir CentrisSMS sem passar upp á að notandi sé starfsmaður á skrifstofu skólans.

· 16. mars
Krafa 4 - Leitarvél til að fletta upp nemendum: Það er nú þegar innbyggð leitarvél í
Centris þar sem hægt er að fletta upp nemendum. Við töldum eðlilegra að setja tengil til
framvindusíðu nemanda inn á persónuupplýsingasíðu hans, svo ef notandi vill skoða framvindu
ákveðins nemanda er hægt að nota innbyggðu leitarvélina.

· 27. apríl
Krafa 3 - Skilaboð til notanda: Óæskilegt er að tilkynna notanda það þegar nemandi er
kominn yfir ákveðið áhættustig þar sem margar tilkynningar gætu komið í einu. Líka gætu sumir
nemendur flakkað á milli þess að vera í brottfallsáhættu eður ei. Hætta væri á því að drekkja
notandanum í slíkum tilkynningum.

2.7 Notkunardæmi

Eftirfarandi eru þau notkunardæmi (e. use cases) sem við bjuggum til fyrir þær kröfur sem okkur
fannst þurfa nánari skýringar við - umfram lýsinguna í kröfulistanum. Fyrir hvert notkunardæmi töld-
um við upp nafn, númer og forgang kröfunnar sem notkunardæmið á við, þau forskilyrði sem þurfa
að vera til staðar, tilfelli þar sem eitthvað getur farið úrskeiðis, það sem virknin á að skila ef dæmið
gengur upp, og að sjálfsögðu nánari lýsingu á notkunardæminu.

Notkunardæmi 1

Nafn Yfirlit framvindu

Forgangur A

Forskilyrði
• Notandi innskráður
• Einhver virkni hefur verið skráð í Centris

Lýsing

Innskráður notandi er að skoða lista yfir nemendur og vill sjá
hvernig ákveðnum nemanda hefur gengið yfir önnina. Notandi
smellir á nafn viðkomandi og þá birtist hvernig framvinda hans
hefur þróast.

Frávik • Notandi er ekki innskráður

Eftirskilyrði Notandi sér yfirlit framvindu nemanda yfir önnina.

Kröfur (source) 2

Notandi (actor) Skrifstofustjórar, forstöðumenn kennslusviðs.

Höfundur Kjartan Valur Kjartansson

Tafla 4: Notkunardæmi 1

Notkunardæmi 2

Nafn Leitarvél til að fletta upp nemendum

Forgangur A

Forskilyrði • Notandi þarf að vera skráður inn í kerfið

Lýsing

Innskráður notandi man til þess að tiltekinn nemandi hafi ný-
lega átt í vandræðum með námið. Notandinn vill athuga hvort
nemandanum hafi orðið eitthvað ágengt og slær þá inn nafn eða
kennitölu nemanda í leitarvél og gögnin um hann koma upp.

Frávik
• Nemandi finnst ekki í gagnagrunni
• Nemandi er ekki skráður
• Nemendalisti ekki til

Eftirskilyrði Upplýsingar um nemandann sem leitað var að, birtast efst á
vefsíðunni.

Kröfur (source) 4

Notandi (actor) Skrifstofustjórar, forstöðumenn kennslusviðs.

Höfundur Ingólfur Rúnar Jónsson

Tafla 5: Notkunardæmi 2

Notkunardæmi 3

Nafn Skráning samskipta við nemendur

Forgangur A

Forskilyrði • Notandi þarf að vera skráður inn í kerfið.

Lýsing

Innskráður notandi sér að tiltekinn nemandi er kominn í hættu
á að falla úr námi. Notandi sendir þeim nemanda póst um
úrræði. Notandi merkir síðan við að haft hafi verið samband
við nemanda, og skráir dagsetningu. Þannig er komið í veg fyrir
endurtekna pósta til nemenda.

Frávik • Notandi er ekki innskráður

Eftirskilyrði Eftir að haft hefur verið samband við nemanda er dagsetning
skráð og hægt er að sjá samskiptasöguna.

Kröfur (source) 5

Notandi (actor) Skrifstofustjórar, forstöðumenn kennslusviðs.

Höfundur Kjartan Valur Kjartansson

Tafla 6: Notkunardæmi 3

Notkunardæmi 4

Nafn Sía fyrir leitarniðurstöður

Forgangur B

Forskilyrði • Notandi þarf að vera skráður inn í kerfið.

Lýsing

Innskráður notandi vill sjá lista yfir nemendur sem uppfylla
ákveðin skilyrði. Þessum skilyrðum er bætt inn í leitarsíu (t.d.
hvaða námskeiði nemendurnir tilheyra, á hvaða önn, o.s.frv.) og
niðurstöður eru birtar í samræmi við það.

Frávik
• Notandi er ekki innskráður
• Nemendalisti er ekki kominn inn

Eftirskilyrði Notandinn sér lista yfir nemendur sem uppfylla umbeðin skil-
yrði.

Kröfur (source) 7

Notandi (actor) Skrifstofustjórar, forstöðumenn kennslusviðs.

Höfundur Kevin Freyr Leósson

Tafla 7: Notkunardæmi 4

Notkunardæmi 5

Nafn Biðja um nemendalista frá Centris

Forgangur A

Forskilyrði
• Tenging við Centris
• Tenging við RabbitMQ

Lýsing
Kerfið fær skilaboð um að opnað hafi verið fyrir nýja önn á
Centris. Kerfið bregst við með því að senda skilaboð til
Centris þar sem beðið er um lista yfir skráða nemendur.

Frávik
• Tenging við Centris bregst
• Tenging við RabittMQ bregst

Eftirskilyrði Kerfið okkar fær nemendalista frá Centris fyrir tiltekna önn.

Kröfur (source) 12

Notandi (actor) Kerfið okkar.

Höfundur Ingólfur Rúnar Jónsson

Tafla 8: Notkunardæmi 5

Notkunardæmi 6

Nafn Móttaka gagna frá RabbitMQ

Forgangur A

Forskilyrði • Kerfið okkar er tengt við RabbitMQ

Lýsing
Atburður sem skiptir kerfið okkar máli á sér stað í Centris.
Skilaboð um þennan atburð berst með RabbitMQ og kerfið okk-
ar tekur við því.

Frávik
• Tenging við RabittMQ bregst
• Skilaboð berst ekki til RabbitMQ

Eftirskilyrði Kerfið okkar fær skilaboð frá RabbitMQ.

Kröfur (source) 15

Notandi (actor) Kerfið okkar.

Höfundur Kjartan Valur Kjartansson

Tafla 9: Notkunardæmi 6

Notkunardæmi 7

Nafn Geta fjarlægt nemanda úr námi

Forgangur A

Forskilyrði • Kerfið okkar hefur tengingu við gagnagrunninn

Lýsing
Kerfinu okkar berst skilaboð frá Centris um að nemandi hafi
hætt námi. Þá þarf að fjarlægja þann nemanda úr gagnagrunn-
inum okkar.

Frávik
• Nemandi er ekki til í kerfinu
• Skilaboð berst ekki

Eftirskilyrði Gögn um nemanda skulu ekki vera til í gagnagrunni og
RabbitMQ skal fá skilaboð um að gögn séu móttekin.

Kröfur (source) 22

Notandi (actor) Kerfið okkar.

Höfundur Óttar Helgi Einarsson

Tafla 10: Notkunardæmi 7

Notkunardæmi 8

Nafn Geta bætt við nemanda í nám

Forgangur A

Forskilyrði
• Móttaka gagna frá RabbitMQ
• Nemandi sé ekki til nú þegar í kerfinu

Lýsing
Nemandi skráir sig í nám og kerfið okkar fær send skilaboð um
nýjan nemanda frá skilaboðaröð. Kerfið okkar bætir nemanda í
gagnagrunn og staðfestir móttöku við skilaboðaröð.

Frávik
• Nemandi þegar til staðar
• Upplýsingar um nemanda uppfyllir ekki skilyrði

Eftirskilyrði Nemandi bætist við lista og staðfesting verður send á skila-
boðaröð.

Kröfur (source) 23

Notandi (actor) Kerfið okkar.

Höfundur Óttar Helgi Einarsson

Tafla 11: Notkunardæmi 8

Notkunardæmi 9

Nafn Skipting milli fjarnema og staðarnema

Forgangur A

Forskilyrði • Kerfið okkar fær nemendalista frá Centris

Lýsing
Framvinda nemanda er metin á annan hátt ef hann er í fjarnámi.
Þegar nemendalistinn berst kerfinu okkar skal gera greinarmun
á því hvort nemendur séu í fjarnámi eða staðarnámi.

Frávik
• Okkur berst nemandi sem er ekki með það tilgreint hvort
hann sé staðar- eða fjarnemi

Eftirskilyrði
Kerfið getur birt nemendur eftir því hvort þeir eru staðar- eða
fjarnemar. Kerfið getur reiknað vægi atburða á mismunandi
hátt eftir því hvort viðkomandi nemandi er staðar- eða fjarnemi.

Kröfur (source) 26

Notandi (actor) Kerfið okkar.

Höfundur Kevin Freyr Leósson

Tafla 12: Notkunardæmi 9

3 Áhættugreining

Áhættugreining er liður í því að undirbúa sig fyrir þau vandamál sem geta haft áhrif á áætlun, öryggi gagna og árangur verkefnisins. Út frá öllum
áhættuþáttum þarf að gera varaáætlun um hvað skal gera til að draga úr tapi og auðvelda stjórnendum ákvarðanatökur. Eftirfarandi er tafla með
þeim áhættuþáttum sem við töldum að gætu átt sér stað við framkvæmd verkefnisins. Í töflunni mátum við líkurnar á hverjum áhættuþætti,
hvaða afleiðingar hann gæti haft í för með sér og hvernig bregðast skyldi við þeim.

* Oauth og OpenID - Utanaðkomandi þjónustur til að auka öryggi og aðgangsstýringu.
* Hashing - Dulkóðun á gögnum.

Áhættuþáttur Líkur
(1-5)

Áhrif
(1-5)

Heildar-
áhrif Lýsing á áhrifum Úrræði og viðbrögð Ábyrgðar-

aðili

Umfang verk-
þátta eykst 4 4 16

Ef verkþáttur hefur verið van-
metinn eða er ekki nægilega vel

skilgreindur er hætta á að umfang
hans aukist og enn meiri vinna þurfi
að fara í hann en reiknað var með.

Yfirleitt er hægt að brjóta stóra
verkþætti í smærri til að gera
þá viðráðanlegri. Einnig geta
hópmeðlimir mögulega unnið

umfram áætlaðan tíma til að mæta
vandamálum af þessum toga.

Kjartan

Vandamál með að
tengjast Centris 3 5 15

Það er alltaf möguleiki á því að
Centris kerfið hrynji og mikilvægar
upplýsingar tapist. Viðbragðsáætl-
un verður þá að vera til staðar.

Setja skal upp sýndarkerfi (e. mock
service) sem líkir eftir Centris
svo hægt sé að þróa kerfið áfram.

Óttar

Óraunsæjar
tímaáætlanir 3 3 9

Reiknað er með að mikinn tíma
þurfi fyrir þetta verkefni. Þótt

gerð hafi verið tímaáætlun, þá er
ófyrirsjáanlegt hvaða aðrar skyldur
gætu krafist athygli okkar (t.d.

fjölskyldumál, önnur fög, o.s.frv.)

Best er að áætlanir séu nógu
sveigjanlegar til þess að mæta

ófyrirséðum kröfum og uppákomum.
Ingólfur

– framhald á næstu síðu

Áhættuþáttur Líkur
(1-5)

Áhrif
(1-5)

Heildar-
áhrif Lýsing á áhrifum Úrræði og viðbrögð Ábyrgðar-

aðili

Viðkvæmum
gögnum stolið 1 5 5

Gögn sem eru á ábyrgð skólans og
geta haft alvarleg áhrif á nemendur
ef þau komast í rangar hendur.

Við munum nýta okkur OAuth
og OpenID* til að tryggja að

viðkomandi sem sækist eftir gögn-
um megi nálgast þau. Einnig

munum við notast við hashing*
til að dulkóða viðkvæm gögn
eins og einkunnir til öryggis.

Kjartan

Vandamál með
að tengjast
skilaboðaröð

1 5 5

Ef tenging næst ekki þá
munu engar upplýsingar ber-
ast okkur og erfitt verður að
vinna almennilega í kerfinu.

Setja skal upp sýndarskilaboðaröð
(e. mock message queue) til þess
að hægt sé að vinna áfram í verk-

efninu eins og allt sé eðlilegt.

Óttar

Hópmeðlimur
veikist 4 1 4

Hópmeðlimur getur veikst
og þá er hætta á að núver-

andi vinnsla meðlims geti haft
áhrif á aðra meðlimi hópsins.

Allur hópurinn mun nýta sér
fundi á morgnana til að taka

stöðu mála. Einnig munum við
styðjast við paraforritun sem mun
minnka líkur á að veikindi hafi

áhrif á getu hópsins. Hægt að hafa
samband símleiðis eða rafrænt.

Kevin

Breytingar á
þróunarumhverfi 3 4 12

Eftir því sem líður á verkefnið,
getur komið upp að það þurfi
að endurmeta hvaða umhverfi

skuli nota við þróun verkefnisins.

Meta þarf hvort það sé þess virði
að skipta yfir í nýtt umhverfi.
Ef svo er, þá skal reyna að yf-
irfæra hlutina sem best yfir í

nýja umhverfið sem tekið er upp.

Ingólfur

Tafla 13: Áhættugreining

3.1 Áhættuþættir sem komu upp

Eini áhættuþátturinn sem kom upp var að hópmeðlimur veiktist, og reyndar veiktust allir í hópnum
á einhverjum tímapunkti við þróun verkefnisins. Líkurnar voru miklar og því mjög mikilvægt að
fylgja viðbragðsáætluninni. Veikindin gengu fljótt yfir svo þessi áhættuþáttur hafði ekki mikil áhrif á
framgang verkefnisins. Þar sem unnið var í pörum þá gat annar aðili hóps alltaf haldið áfram að vinna
í þeirri kröfu sem var í vinnslu þrátt fyrir veikindi.

4 Kerfishönnun

4.1 Tæknileg hönnun

Notendavæn tölvukerfi þurfa fyrst og fremst að vera einföld og vel skipulögð. Við upphaf verkefnisins
var því afar mikilvægt að taka góðan fund með verkkaupa til að ræða hvernig útfæra ætti kerfið. Það
er að segja, hvaða tengingar þyrftu að vera til staðar og hvaða hugbúnað ætti að nota. Eftirfarandi
er stutt umfjöllun um þær einingar sem kerfið okkar samanstendur af, en þær helstu eru: Centris,
RabbitMQ, ElasticSearch, Windows Service og Microsoft SQL Server.

4.1.1 Centris

Eins og áður hefur komið fram, þá er Centris nýtt námsnet fyrir Háskólann í Reykjavík sem
hefur verið í þróun hjá verkkaupa ásamt nemendum Háskólans undanfarin ár. Framendi kerfisins okkar
heyrir undir gæðastjórnunarhluta CentrisSMS kerfisins, sem er notað af starfsfólki skólans.

4.1.2 RabbitMQ

RabbitMQ er skilaboðaröðin sem búið var að setja upp fyrir Centris. Markmiðið með þessu skila-
boðakerfi er að veita utanaðkomandi forritum, eins og framvindukerfinu okkar, upplýsingar um atburði
sem gerast í Centris. Í hvert skipti sem atburður verður til í kerfinu, eins og þegar nemandi fær
einkunn fyrir verkefni, þá sendir Centris skilaboð um það á RabbitMQ-röðina. Framvindukerfið
okkar, sem fylgist með RabbitMQ, fær skilaboðin um að slíkur atburður hafi átt sér stað og getur þá
unnið með gögnin á viðeigandi hátt.

4.1.3 ElasticSearch

Í Centris var búið að setja upp ElasticSearch þjón, og það eina sem við þurftum að gera var
að tengjast honum. ElasticSearch er fyrst og fremst mjög hraðvirk leitarvél, en einnig er hægt
að nota ES sem gagnagrunn. ES byggir á Apache Lucene, sem er afkastamikið leitar-kóðasafn (e.
search library), skrifað í Java. Þessi hraðvirka leit stafar af því að ES leitar í grunni (e. index), í stað
þess að leita að textastrengnum beint. Þetta er svipað því að leita aftast í atriðisorðaskrá bókar, í
stað þess að skanna hvert orð á hverri blaðsíðu bókarinnar. ElasticSearch getur geymt mjög mikið
magn af gögnum, en það er einmitt það sem við gerum í kerfinu okkar - við geymum öll gögn sem við
fáum frá Centris á JSON formi í ElasticSearch.

4.1.4 Windows Service

Windows Service er þjónusta, eða forrit sem er hannað til að keyra í bakgrunni og framkvæma
ákveðnar kerfisaðgerðir. Windows Service þjónustur hafa ekkert notendaviðmót og eru þvingaðar
til að keyra í sér Windows lotu. Það þýðir að þjónusturnar geta ekki haft bein áhrif á skjáborð not-
andans. Þessar þjónustur geta verið keyrðar sjálfvirkt þegar kveikt er á tölvunni, það er hægt að taka
hlé á keyrslu þeirra og endurræsa þær. Þessi einkenni gera Windows Service þjónustur tilvaldar
fyrir notkun á vefþjón eða þegar þörf er á langtíma virkni sem hefur ekki áhrif á aðra notendur sem
eru að vinna á sömu tölvunni.

Windows Service þjónustuna okkar notum við til að keyra tvo mismunandi þræði. Annar þráðurinn
ræsist um leið og kerfið er gangsett, en hann sér um að hlusta á skilaboðaröðina frá Centris. Hinn
þráðurinn er settur í gang að næturlagi, en hans hlutverk er að taka afrit af öllum gögnum sem hafa
borist frá skilaboðaröðinni síðasta sólarhringinn og færa þau yfir í okkar API.

4.1.5 Microsoft SQL Server

Microsoft SQL Server er stjórnunarkerfi fyrir venslaða gagnagrunna, en meginhlutverk þess er að
geyma og sækja gögn sem kallað er eftir í öðrum forritum sem keyra á sömu tölvu eða einhverri annarri
sem tengist yfir net. SQL fyrirspurnamálið er notað til að sækja upplýsingar úr gagnagrunninum.

4.2 Yfirlitsmynd

Á eftirfarandi yfirlitsmynd sést betur hvernig tengingum milli eininga í kerfinu okkar er háttað. Teng-
ingarnar eru sýndar með númeruðum örvum og fylgja nánari útskýringar á þeim strax í kjölfarið.
Myndina bjuggum við til með MS Paint.

Mynd 4: Yfirlitsmynd

1. Allir atburðir sem gerast í Centris eru sendir í skilaboðaröð (RabbitMQ) á JSON formi.
RabbitMQ skilaboðaröðin móttekur atburðina og geymir þá.

2. Við bjuggum til Windows Service og notum þráð til þess að hlusta eftir atburðum á RabbitMQ.

3. Eftir að við móttökum atburð þá skeytum við tíma og dagsetningu við og sendum hann beint
yfir í ElasticSearch og geymum atburðinn þar.

4. Við nýtum Scheduler í okkar Windows Service sem sendir öll ný gögn klukkan 04:00 yfir í
okkar API að næturlagi þar sem álag kerfisins ætti að vera lítið á þeim tíma.

5. Okkar API tekur við fylki af atburðum og reiknar út vægi hvers og eins. Niðurstöður útreikninga
eru svo vistaðar í Microsoft SQL Server.

6. Einnig getur okkar API beðið Centris um lista yfir nemendur, áfanga og einkunnir sem við
nýtum til að vega brottfallshættu nemenda.

7. Upplýsingar um nemendur og brottfallshættu þeirra eru sendar til framendans, CentrisSMS
sem birtir gögnin. Þegar samskipti við nemendur eru skráð á CentrisSMS eru þau vistuð í
gagnagrunninn.

4.3 Viðmótshönnun

Eitt það fyrsta sem þurfti að gera var að búa til frumgerðir (e. wireframe) af framendanum. Við lögð-
um upp með að hanna einfalt notendaviðmót; eitt fyrir forsíðu og annað þegar nemandi er skoðaður
nánar. Stuðst var við Balsamiq13 við hönnunina á þessum skjámyndum. Forsíðan birtir lista yfir
nemendur sem raðað er eftir líkum á brottfalli. Sá nemandi sem er í mestri brottfallshættu birtist efst
í listanum og svo koll af kolli. Það er hægt að flokka nemendur eftir því í hvaða deild þeir eru, hvort
þeir eru staðar- eða fjarnemar og á hvaða önn þeir eru. Í listanum kemur fram hvenær síðast var haft
samband við tiltekinn nemanda, notendur geta leitað að ákveðnum nemanda og sömuleiðis er hægt að
smella á nöfn nemenda í listanum til að sjá nánari upplýsingar.

Mynd 5: Frumgerð forsíðu

13https://balsamiq.com/

Skjámyndin hér að neðan sýnir frumgerðina fyrir nánari upplýsingar um nemanda. Hægt er að sjá
framvindu hans yfir önnina á línuriti og helstu ástæður fyrir því af hverju nemandinn er talinn vera í
hættu. Notendur kerfisins geta fengið upplýsingar um nemanda og haft samband við hann. Notendur
geta síðan skráð samskipti sín við nemandann og er þá haldið utan um það með samskiptasögu.

Mynd 6: Nánar um nemanda

Skjámyndirnar tóku breytingum eftir því sem leið á verkefnið, þar sem við fjarlægðum hluti sem okkur
fannst óþarfir og bættum öðrum við. Samskiptasaga nemanda var til dæmis færð í sér skjámynd, en
endanlegt viðmót framendans okkar má sjá á eftirfarandi þremur myndum.

Mynd 7: Lokaútgáfa forsíðu

Mynd 8: Lokaútgáfa áhættuyfirlits

Mynd 9: Lokaútgáfa samskiptasögu

4.4 Atburðir frá Centris

Atburðir sem við höfum áhuga á frá Centris eru fjölmargir, en eins og áður sagði, þá er þeim dælt yfir
í RabbitMQ skilaboðaröð. Windows Service er notað til að hlusta eftir og taka við skilaboðunum,
sem síðan eru send yfir í ElasticSearch. Grundvallaratriði er auðvitað að byrja á að hlusta eftir
því hvort ný önn sé að byrja.

Gerður var listi yfir þá atburði sem við töldum að gætu haft eitthvað vægi í mati á brottfallsáhættu.
Augljóslega hafa atburðirnir mismikið vægi í mati á brottfallsáhættu og við upphaf verkefnisins vorum
við þegar með aðgang að mikilvægustu atburðunum í Centris. Ákveðið var að fókusera á þá atburði,
en láta aðra atburði sem hugsanlega gætu haft áhrif, en er ekki hægt að nálgast í Centris, sitja á
hakanum.

Þeir atburðir sem voru í forgangi hjá okkur eru listaðir í töflunni hér á eftir.

Centris atburðir

Hefur nemandi:

· skilað verkefnum (og á réttum tíma) ?

· skilað hópverkefnum með öðrum (eða vinnur hann einn) ?

· fengið einkunn fyrir verkefni ?

· fengið einkunn fyrir hlutapróf ?

· fengið einkunn fyrir lokapróf ?

· fengið einkunn fyrir netpróf ?

· hlustað á (í raun opnað) fyrirlestra ?

· tekið þátt í umræðum ?

Tafla 14: Atburðir sem hafa skilaboð í Centris

Aðrir atburðir sem hugsanlega gætu haft áhrif á brottfallsáhættu, en ekki er hægt að nálgast í Centris,
eru taldir upp í töflu 15. Í seinni tíma þróun Centris er stefnt á að búa til skilaboð um þessa atburði
og vonandi er þá hægt að fá skýrari mynd af þeim atburðum sem leitt geta til brottfalls nemenda.

Centris atburðir

Hefur nemandi:

· skráð sig inn í Centris ?

· skráð sig í vísindaferðir ?

· skráð sig í nemendafélag ?

· skoðað upprifjunarefni ?

· mætt í tíma, ef það er mætingarskylda ?

· skráð sig í sjúkrapróf ?

· skráð sig í kúrs ?

· skráð sig úr kúrs ?

· skráð sig úr námi ?

· skráð sig sem staðar- eða fjarnemi ?

· tekið hlé á námsferli ?

Tafla 15: Atburðir sem ekki hafa skilaboð í Centris

4.5 Útreikningar

Eins og fram hefur komið, þá er framvinda nemenda unnin út frá atburðum sem berast okkar kerfi frá
CentrisLMS kerfinu. Til þess að geta gert þetta þarf að notast við ýmsa útreikninga. Í ljósi þess
að um það bil þriðjungur nemenda í tölvunarfræði við HR hættir námi fyrir lok fyrsta námsárs, þá
ákváðum við að öllum nýjum nemendum skyldi veitt brottfallshætta upp á 33.33%. Á hverjum degi
fá síðan allir nemendur 1% hækkun á brottfallshættu til þess að tryggja stöðuga hækkun jafnvel þó
engin önnur virkni sé til staðar. Til lækkunar á brottfallshættu virkar hins vegar allt sem nemandinn
aðhefst í kerfinu, hvort sem það er að skila verkefni, horfa á kennslumyndband, taka þátt í umræðum
og þess háttar. Einnig má geta þess að eftir því sem framvinda dags er reiknuð út, þá er marktækasta
breyting dagsins og ástæðan fyrir henni geymd til birtingar í grafinu í framendanum.

Þegar útreikningar fyrir ákveðinn atburð eru framkvæmdir þá eru þær tölur sem skipta atburðinn máli
notaðar, t.d. einkunn og vægi gagnvart lokaeinkunn þegar verkefni er metið. Einnig er boðið upp á
að nota stillanlegar tölur fyrir hluti sem eiga sér ekki greinilegt tölulegt vægi, svo sem að taka þátt í
umræðu, skila verkefni seint, lesa grein og þess háttar. Allar þessar tölur eru aðgengilegar til breytinga
í App.config skrá.

Augljóslega, þá eru þessir útreikningar í núverandi mynd ekki í fullkomnu samræmi við það hver
brottfallshættan er í raunveruleikanum, enda fáum við ekki skilaboð frá Centris um þó nokkra atburði
sem vitað er að hafa áhrif á brottfall. Með útreikningunum fáum við aftur á móti framvinduyfirlit sem
lítur nokkuð raunverulega út og mjög auðvelt er að útfæra þessa útreikninga á raunhæfari hátt með
frekari þróun kerfisins.

5 Notendaprófanir

5.1 Framkvæmd prófana

Ákveðið var að fá tvo notendur til að leggja mat sitt á framenda kerfisins okkar. Annars vegar leið-
beinandann okkar, hana Lóu Jóhannsdóttur, og hins vegar Sigrúnu Maríu Ammendrup, skrifstofustjóra
tölvunarfræðideildar HR. Sigrún verður einmitt einn af helstu notendum kerfisins okkar ef Centris
verður tekið í notkun. Þar sem framendi kerfisins er mjög einfaldur og ekki nema þrjár skjámyndir, þá
voru notendaprófin mjög laus í reipunum og töldum við það óþarfa að vera að búa til sérstök verkefni
til að leggja fyrir þær. Við leyfðum þeim því bara að fikta aðeins og báðum um álit þeirra á kerfinu og
hugmyndir að viðbótum.

5.2 Niðurstöður prófana

Bæði Lóa og Sigrún voru afar jákvæðar í garð kerfisins og fannst Sigrúnu þetta sérstaklega kærkomin
viðbót við Centris, og sá fyrir sér að hún myndi koma til með að nota það að staðaldri. Engu að
síður voru þær báðar með ýmsar endurbótatillögur, en þær eru eftirfarandi:

Sigrún:

· Það gæti verið sniðugt að geta hakað við hóp af nemendum sem eru í fallhættu, til að geta sent
póst á þá alla í einu.

· Gott væri að geta séð framvindu nemenda í sérstöku námskeiði, til að sjá hvort eitthvað þurfi að
skoða skipulagið á því.

· Það væri æskilegt að geta séð ef nemandi skilar ekki verkefni. Eins og er, þá er það bara túlkað
sem að fá 0 í einkunn fyrir það.

· Einnig væri gott að geta séð það þegar nemandi hættir námi og að kerfið geti þá sent skilaboð í
nemendabókhald.

· Gott væri líka að sía eftir nemendum sem eru í kvöldskóla eða vinna með námi (HMV).

Lóa:

· Það verður að vera hægt að fletta nemanda upp í listanum.

· Dagsetningin á hverri færslu í samskiptasögu nemanda verður að innihalda ártal líka.

· Þegar músarbendillinn er færður yfir ákveðinn punkt í áhættugrafinu birtist lítil nóða (e. tooltip)
með skýringu á breytingu í áhættu. Æskilegt er að birta viðkomandi prósentu líka í þessari nóðu.

· Til að auðvelda lestur á grafinu, þá væri sniðugt að hafa y-ásinn á grafinu eins fyrir alla nemendur,
til dæmis frá 0-100

· Fínpússningar: laga þýðingar, laga fjölda aukastafa í áhættuprósentu og ef nemendur eru með
sömu prósentu, að birta þá í listanum í stafrófsröð.

Þess ber að geta að flest af því sem Lóa benti á, erum við búnir að útfæra. Ef þú vilt fletta upp
nemanda á listanum, þá gerirðu það með innbyggðu leitarvélinni í Centris og þar má finna tengil á
framvindusíðu þess nemanda sem leitað var að. Dagsetningar hafa verið lagaðar, nóðurnar eru komnar
í grafið og fínpússningarnar eru komnar í gagnið.

6 Einingaprófanir

Einingaprófanir voru framkvæmdar á öllum helstu föllum í kóðanum okkar. Einingaprófunarkerfið í
Visual Studio var notað fyrir bakendann. Notuð voru 26 einingapróf sem ná yfir um það bil 70%
af bakendakóðanum okkar.

Mynd 10: Þau föll sem eru einingaprófuð í bakendanum

Mynd 11: Heildareiningaprófun fyrir bakendann

Fyrir framendann var notast við Karma14 og Jasmine15 prófunarkerfin. Prófað var fyrir um það bil
94% af framendanum. Auðvitað er æskilegast að ná 100% í heildareiningaprófunum fyrir bæði bak- og
framenda, en tími vannst ekki til að gera betur.

Mynd 12: Heildareiningaprófun fyrir framendann

7 Framvinduyfirlit

Með framvinduyfirliti héldum við utan um framvindu verkefnisins. Í lok hvers spretts litum við til
baka og gerðum upp hvað fór vel og hvað þyrfti að bæta. Við héldum einnig utan um tímaskráningar
hópmeðlima og aftast í þessum kafla er hægt að sjá heildartímann sem fór í verkefnið og sundurgreiningu
á því hvað tíminn fór í.

7.1 Núllsprettur

Fyrstu tvær vikurnar fóru í núllsprettinn (e. sprint zero). Tíminn fór aðallega í að koma teyminu fyrir í
vinnuaðstöðu og undirbúning verkefnisins. Unnið var að kröfulista og verkáætlun, farið í áhættugrein-
ingu og gert grein fyrir verkskipulagi. Dágóður tími fór í skýrslugerð og að setja upp nauðsynlegan
hugbúnað og þróunarumhverfi. Teymið vann sameiginlega að því að meta hverja kröfu til sögupunkta
með aðferð sem kallast skipulags-póker (e. planning poker). Að lokum voru sprettirnir skipulagðir og
settir upp í framvinduáætlun.

Heildarvinnutími spretts: 169 klukkustundir.

14https://karma-runner.github.io/0.13/index.html
15http://jasmine.github.io/

7.2 Sprettur 1

Áætlað var að fyrsti sprettur færi í að koma upp tengingum við RabbitMQ og gagnagrunn, en það
eru kröfur 14, 15 og 18 í kröfulistanum okkar. Spretturinn fór heldur hægt af stað hjá okkur, en vegna
veikinda gátu bara tveir hópmeðlimir mætt fyrsta daginn. Þeir nýttu tímann í að teikna upp viðmót
framendans, sem var svo bætt við kröfulistann (krafa 30).

Fyrsti stöðufundur var í byrjun annarrar viku og þurftum við að skila verkáætlun, áhættugreiningu,
hönnunarskýrslu og framvinduyfirliti fyrir þann fund. Það fór því heilmikill tími af fyrri viku sprettsins
í skýrslugerð og lagfæringar í samræmi við athugasemdir sem fram komu á stöðufundinum. Einnig fór
dágóður tími í þekkingaröflun hjá okkur og lestur um ElasticSearch og RabbitMQ. Það var því
ekki fyrr en undir lok fyrri vikunnar sem við komumst eitthvað af stað með forritun, en þá áttum við
fund með verkkaupa og fengum aðstoð með tengingar við skilaboðaröðina. Þá kom upp sú hugmynd
að setja upp Windows Service til þess að hlusta og taka á móti gögnum frá RabbitMQ, og var því
bætt við kröfulistann okkar (krafa 32).

Verkkaupinn, Daníel Brandur, lagði fram kröfu um að við skiluðum af okkur gagnvirku viðmótslíkani
fyrir framendann (í AngularJS) fyrir kynninguna á Centris, þann 19. febrúar (krafa 31). Hófum
við vinnu á því undir lok fyrri spretts.

Mynd 13 sýnir brunarit fyrir sprett 1, en þar kemur fram að lítið var unnið á fyrsta degi sem var
vegna veikinda tveggja hópmeðlima eins og áður hefur komið fram. Á fjórða degi var sömuleiðis lítið
vinnuframlag, því hópurinn þurfti að kynna verkefnið fyrir öðrum nemendum og horfa á kynningar
annarra. Á myndinni sést að í lok sprettsins er hópurinn lítillega á eftir áætlun með verkefnið, sem er
vegna aukakröfunnar sem bættist við í lokin og náðist ekki að klára.

Mynd 13: Brunarit fyrir sprett 1

7.2.1 Uppgjör spretts

Kröfur kláraðar: 14, 15, 18, 30 og 32.

Áætlaðir sögupunktar / Sögupunktar kláraðir: 208 / 191

Heildarvinnutími spretts: 147,5 klukkustundir.

Hvað fór vel?
Okkur tókst að klára allar áætlaðar kröfur fyrir lok spretts, sem gaf okkur tækifæri til að byrja á
viðmótshönnuninni fyrir verkkaupa (krafa 31). Hópavinnan gekk ágætlega þrátt fyrir að mikill tími
hafi farið í skýrslugerð og veikindi hópmeðlima.

Hvað þarf að bæta?
Í ljós kom að bæta mætti samskiptin. Hópmeðlimir voru allir sammála því að það þyrfti að láta hópinn
vita með fyrirvara ef einhver þyrfti að sinna persónulegum erindum eða honum seinkaði.

7.3 Sprettur 2

Sprettur 2 fór vel af stað, við héldum áfram viðmótshönnuninni á framendanum (krafa 31) og náðum
að klára þá kröfu á tilsettum tíma fyrir verkkaupa. Sú ákvörðun að setja upp Windows Service í
lok síðustu vinnulotu, olli því að áform okkar breyttust talsvert fyrir þennan sprett. Það bættust við
fjórar kröfur í kröfulistann (kröfur 33-36) og hófumst við strax handa við útfærsluna á þeim. Sú vinna
gekk vonum framar og þegar leið á sprettinn ákváðum við að bæta við kröfu 11 - að tengja kerfið okkar
við Centris. Þá kröfu náðum við hins vegar ekki að klára og héldum við áfram vinnu við hana í
næsta spretti.

Undir lok sprettsins settumst við niður með verkkaupa og fórum vandlega yfir þá atburði sem við
höfðum áhuga á að fá frá Centris. Við reyndum eftir bestu getu að raða atburðunum eftir mikilvægi
og lögðum áherslu á að fá þær upplýsingar út úr kerfinu sem höfðu mestan forgang hjá okkur.

Mynd 14 sýnir brunarit fyrir sprett 2, en þar kemur fram að engin vinna var á degi 4 og 7 og mjög
lítil á degi 6 vegna annarra verkefna í skólanum. Mikið af verkefnum voru að nálgast skil og ákvað
hópurinn að klára þau fyrst. Á myndinni sést að í lok sprettsins er hópurinn lítillega á eftir áætlun
með verkefnið, sem er vegna erfiðleika með að ná tengingu við Centris.

Mynd 14: Brunarit fyrir sprett 2

36



Lokaskýrsla Framvinda nemenda í Centris Lokaverkefni

7.3.1 Uppgjör spretts

Kröfur kláraðar: 31, 33, 34, 35, 36.

Áætlaðir sögupunktar / Sögupunktar kláraðir: 77 / 59

Heildarvinnutími spretts: 110 klukkustundir.

Hvað fór vel?
Þrátt fyrir að fyrirætlanir okkar hafi breyst í byrjun spretts og fjórar kröfur hafi bæst við, þá gekk
okkur vel að vinna okkur í gegnum það. Okkur tókst að klára þær, en kröfu 11 sem við bættum
við verkefnalistann seint í sprettinum náðum við hins vegar ekki að klára, sem skýrir láréttu línuna í
brunaritinu.

Hvað þarf að bæta?
Samskiptin voru betri í þessum spretti, en þó gekk okkur ekki nægilega vel að láta hópinn vita ef okkur
seinkaði eitthvað á morgnana. Við hefðum mátt leggja meiri tíma í skipulagningu til að forðast það að
þurfa að gerbreyta verkáætlun á síðustu stundu.

7.4 Sprettur 3

Við skipulögðum okkur vel í byrjun þessa spretts og lögðum áherslu á að ná tengingu við Centris.
Okkur tókst með aðstoð Daníels Brands að biðja um nemendalista (krafa 12) og einkunnir (krafa 13)
frá Centris. Einnig tókst okkur að koma inn virkni til að geta fjarlægt nemanda úr námi (krafa 22),
bætt nemanda við í nám (krafa 23), bætt við nýrri önn (krafa 24) og eytt út önn eftir 2 ár (krafa 25).
Að lokum tókst okkur að láta kerfið okkar greina á milli staðar- og fjarnema (krafa 26).

Við vorum mjög ánægðir með þennan sprett, samvinnan, samskiptin og virknin var í hæsta gæðaflokki.
Einingaprófanir á bakendanum voru gerðar og sett voru upp sýndargögn (e. mock objects) til að vinna
úr. Brunaritið á mynd 15 sýnir að hópurinn vann jafnt og þétt alla dagana og var á undan áætlun í
lok spretts.

Mynd 15: Brunarit fyrir sprett 3

7.4.1 Uppgjör spretts

Kröfur kláraðar: 11, 12, 13, 22, 23, 24, 25 og 26.

Áætlaðir sögupunktar / Sögupunktar kláraðir: 146 / 146

Heildarvinnutími spretts: 151 klukkustund.

Hvað fór vel?
Samvinnan hjá okkur gekk mjög vel í þessum spretti. Við kláruðum allar kröfur sem við ætluðum okkur.

Hvað þarf að bæta?
Ekkert sem vert er að bæta, við þurfum að halda sama dampi í skipulagningu og samvinnu.

7.5 Sprettur 4

Annar stöðufundur var haldinn á fyrsta degi sprettsins og eftir að fundi lauk var farið í að leiðrétta
í samræmi við athugasemdir sem þar komu fram. Farið var fram á að fá að nota einkunnir nemenda
úr Háskólanum í Reykjavík en því var hafnað þar sem þau gögn þóttu of viðkvæm til að opinbera.

Vinna hófst við framendann og tókst okkur að láta hann sækja gögn úr gagnagrunninum okkar (krafa
1). Síur fyrir nemendalistann voru einnig kláraðar í byrjun spretts (krafa 7). Á degi fjögur kom hins
vegar upp gagnagrunnsvilla þegar tengja átti gögn nemanda við graf og sýna þau í áhættuyfirliti (krafa
2). Einn úr hópnum eyddi tveimur dögum í að reyna að leysa þá villu án árangurs, á meðan aðrir héldu
vinnu áfram. Ljóst var að allur hópurinn þyrfti að fara af fullum krafti í að reyna að leysa villuna og
voru því áætluð verkefni sett í bið. Mikil vinna fór í þetta, því fleiri villur komu upp og í raun fór allur
seinni helmingur sprettsins í að kljást við gagnagrunnsvilluna. Nauðsynlegt reyndist að færa kröfu 2
yfir á næsta sprett.

Brunaritið á mynd 16 sýnir að lítið var unnið á sjötta degi, enda var hópurinn með stórt verkefni í
öðru fagi og mjög stutt í prófatímabilið. Á myndinni sést að hópurinn er á eftir áætlun með verkefnið
í lok sprettsins, og gagnagrunnsvillan var óleyst.

Mynd 16: Brunarit fyrir sprett 4

39



Lokaskýrsla Framvinda nemenda í Centris Lokaverkefni

7.5.1 Gagnagrunnsvillan

Eins og fram hefur komið fór mikill hluti sprettsins í þessa villu. Hún lýsti sér þannig að þegar kerfið
var keyrt þá virkaði allt eðlilega þangað til að kallið í okkar API var gert frá Windows Service.
Þegar okkar API byrjaði að gera gagnagrunns-fyrirspurnir þá kastaði gagnagrunnurinn villu sem lýsti
sér svona: "There is already an open DataReader associated with this Command which must be closed
first."

Þegar ekki gekk að leysa villuna af eigin rammleik, var leitað ráða á netinu og kom þá í ljós að margir
hafa lent í sömu villu en vegna mismunandi ástæðna. Enga hjálp var þó að finna á netinu, þar sem
ekki var vitað um rót vandans. Vandamálið fannst hins vegar með gömlu góðu aðferðinni að skrifa út
athugasemd í hverju einasta falli sem tengdist gagnagrunninum. Við skrifuðum út tíma, stað og stutta
lýsingu. Þetta leiddi í ljós misræmi þar sem verið var að afgreiða fleiri en eina beiðni á sama tíma.
Vandamálið var því að fleiri en einn þráður var að keyra í okkar API, og þess vegna byrjuðum við á
því að skrifa út ID þráðsins sem skrifar út í hverju falli. Útfærslan á ekki að leyfa fleiri en einn þráð
að gagnagrunninum svo að þetta þurfti að laga. Farið var fyrst í gegnum allt sem setti þræði af stað
en ekkert virtist stöðva villuna frá því að gerast. Þegar við höfðum prófað að kalla á okkar API með
fölskum gögnum með almenna þræðinum gerðist villan samt. Þótti þá ljóst að eitthvað innan API væri
að valda þessu.

Í ljós kom að asynchronous fallið, sem við notuðum til að kalla á Centris til að fá upp nemendur,
áfanga og einkunnir, var að valda vandamálinu. Þegar þráðurinn okkar sendi beiðni á Centris þá
beið hann ekki, heldur hélt áfram vinnslu á næsta atburði og þegar svar kom loks frá Centris þá var
búinn til nýr vinnuþráður án okkar vitundar.

Þar sem okkar API framkvæmir þessa keyrslu einungis á nóttunni og hún þarf því ekki að vera sérlega
hröð, þá var tekin ákvörðun um að nota synchronous aðferðina og bíða eftir svari frá Centris og
halda svo áfram keyrslu.

7.5.2 Uppgjör spretts

Kröfur kláraðar: 1 og 7.

Áætlaðir sögupunktar / Sögupunktar kláraðir: 98 / 83

Heildarvinnutími spretts: 190 klukkustundir.

Hvað fór vel?
Spretturinn byrjaði vel og var vel undirbúinn. Samskiptin voru í hæsta gæðaflokki. Þrátt fyrir að
helmingur sprettsins hafi farið í að laga villur, þá hafði margt áunnist.

Hvað þarf að bæta?
Ljóst er að búast má við erfiðum kerfisvillum hvenær sem er og er þá nauðsynlegt að vera með góða
áhættugreiningu. Verkferlar þurfa að vera vel skilgreindir þegar svona lagað kemur upp, og viðbragðs-
áætlanir til staðar.

7.6 Sprettur 5

Að loknu prófatímabili hófst vinna við sprett 5, sem er fyrsti vikuspretturinn, og gat hópurinn nú
einbeitt sér alfarið að þessu verkefni. Þegar spretturinn hófst, var gagnagrunnsvillan óleyst og krafa
2 hafði verið flutt yfir frá spretti 4. Með samstilltu átaki tókst að leysa gagnagrunnsvilluna og koma
kröfu 2 í höfn. Samskiptasaga við nemanda var útbúin, þar sem notandi getur skráð samskipti sín við
nemanda á listanum og skoðað yfirlit yfir þau (kröfur 5-6). Krafa 21 var sömuleiðis afgreidd og kerfið
gert fært um að reikna út framvindu nemanda út frá gögnum sem borist hafa.

Brunaritið á mynd 17 sýnir að færri vinnutímum var skilað en áætlað var í lok spretts, en það kom
ekki að sök, því eins og sést á myndinni, þá er hópurinn á áætlun með verkefnið í lok sprettsins.

Mynd 17: Brunarit fyrir sprett 5

7.6.1 Uppgjör spretts

Kröfur kláraðar: 2, 5, 6 og 21.

Áætlaðir sögupunktar / Sögupunktar kláraðir: 83 / 83

Heildarvinnutími spretts: 140 klukkustundir.

Hvað fór vel?
Einbeitingin og metnaðurinn var í hámarki og mjög mikil jákvæðni og samstaða í hópnum.

Hvað þarf að bæta?
Vegna fjölskylduaðstæðna var einn meðlimur hópsins frá vinnu í tvo daga. Alltaf má gera ráð fyrir
slíku og þá er gott að hafa áhættugreininguna í huga.

7.7 Sprettur 6

Í þessari vinnulotu kom upp vandamál sem fólst í því að skilaboð um atburði komu í handahófskenndri
röð frá ElasticSearch í stað þess að vera í tímaröð. Þannig lentum við til dæmis í vandræðum með
að flokka einkunnir fyrir verkefni sem kerfið okkar hafði ekki enn fengið tilkynningu um. Mikill tími
fór í að reyna að leysa þetta mál með því að sækja gögn frá ElasticSearch í tímaröð en það gekk
því miður ekki. Það verður vonandi hægt í framtíðarútfærslum á kerfinu.

Til að ráða bót á þessu var ákveðið, með samþykki frá verkkaupa, að senda öll ný gögn yfir í
ElasticSearch til framtíðarnota. Fylki er notað til að halda utan um öll dagleg skilaboð, sem
er svo afritað og tæmt. Afritið sendist klukkan 04:00 á hverri nóttu frá Windows Service yfir í
okkar API.

Síðasta A-krafan (krafa 20) var afgreidd í þessum spretti, en hún sneri að því að kerfið okkar gæti vegið
og metið hversu mikilvægir atburðir eru miðað við aðra. Mikil vinna fór í einingaprófanir á bæði bak-
og framendanum og náðist þar talsverður árangur.

Brunaritið á mynd 18 sýnir að verkefnið er á áætlun í lok sprettsins.

Mynd 18: Brunarit fyrir sprett 6

7.7.1 Uppgjör spretts

Kröfur kláraðar: 20.

Áætlaðir sögupunktar / Sögupunktar kláraðir: 200 / 200

Heildarvinnutími spretts: 154,5 klukkustundir.

Hvað fór vel?
Einbeiting var góð, einingaprófanir gengu vel og hægt var að komast framhjá vandamálinu sem óvænt
kom upp.

Hvað þarf að bæta?
Það að sækja gögn í tímaröð úr ElasticSearch reyndist erfiðara en búist var við. Æskilegt hefði
verið að leysa hraðar úr því máli, en hópurinn telur sig samt sem áður hafa verið með áherslurnar á
réttum stöðum.

7.8 Sprettur 7

Lokastöðufundur var haldinn á fyrsta degi sprettsins þar sem verkefnið var kynnt, og fór allur dagur-
inn í undirbúning og kynninguna sjálfa. Daginn eftir hófst hópurinn síðan handa við að lagfæra þær
athugasemdir sem fram komu á stöðufundinum. Vinnulotunni var að öðru leyti varið í það að reyna
að ná einingaprófum bæði bak- og framenda yfir 90%, slípa til kóðann okkar með fínpússningarforriti
(ReSharper16) og ganga endanlega frá öllum skýrslum.

Brunaritið á mynd 19 sýnir að hópurinn getur gengið sáttur frá loknu verki.

Mynd 19: Brunarit fyrir sprett 7

7.8.1 Uppgjör spretts

Kröfur kláraðar: Engar, lokayfirferð var framkvæmd.

Áætlaðir sögupunktar / Sögupunktar kláraðir: 93 / 93

Heildarvinnutími spretts: 154,5 klukkustundir.

Hvað fór vel?
Hópurinn var mjög samtaka í því að bregðast við ábendingum prófdómara og var gengið endanlega frá
skýrslum og kynningum.

Hvað þarf að bæta?
Hópurinn hafði ekkert út á þennan sprett að setja. Vinnan var vel skipulögð og allir meðlimir á góðu
flugi.

16https://www.jetbrains.com/resharper/

7.9 Heildarframvinda

Hópurinn er mjög ánægður með framgang verkefnisins í heildina. Byrjunin var fremur hæg en þegar
leið á verkefnið þá fór boltinn að rúlla. Allt var mjög vel skipulagt og samvinnan góð. Við fengum
mjög góða reynslu í því hvernig er að vinna stórt og raunhæft verkefni. Einnig var það góð reynsla að
vinna með kerfi eins og Centris sem er enn í stöðugri þróun, og er þess vegna líkara því sem búast
má við á vinnumarkaðnum.

Mjög ánægjulegt er að sjá brunarit heildarframvindu á mynd 20 og gefur það góða mynd af því hvernig
verkefnið gekk. Í stórum dráttum stóðust tímaáætlanir og langflestar kröfur tókst að uppfylla.

Mynd 20: Heildarframvinda

7.10 Tímaskráningar

Í lok hvers vinnudags voru tímar og verkþættir hvers hópmeðlims skráðir í sérstaka dagbók hjá verk-
efnastjóra.

7.10.1 Heildartímar teymisins

Í verkefnið hafa samtals farið 1254 klukkustundir sem skiptast milli meðlima teymisins eins og sést á
meðfylgjandi mynd.

Mynd 21: Heildartímar teymisins

7.10.2 Skipting verkþátta

Á meðfylgjandi kökuriti sést hvað hver verkþáttur hefur tekið mikinn tíma hlutfallslega.

Mynd 22: Heildartímar verkþátta

8 Framtíðarsýn

Tilgangur þessa verkefnis var að koma upp stöðugu kerfi sem hægt væri að nota til þess að meta brott-
fallslíkur nemenda. Þegar upp er staðið höfum við hannað kerfi sem fylgist með framvindu nemenda í
Centris og getur það að einhverju leyti spáð fyrir um brottfallslíkur. Útreikningar okkar á framvindu
eru þó alls ekki fullkomnir og í besta falli er hægt að kalla þá "góðar ályktanir", enda er þetta einungis
fyrsta útgáfa kerfisins og margt fleira sem þyrfti að útfæra. Má þar fyrst nefna þau atriði sem við
náðum ekki að framkvæma eins og að fylgjast með þeim atburðum sem Centris getur enn ekki sent
skilaboð um, og kerfið okkar getur því ekki meðhöndlað. Lítið mál ætti að vera að bæta við virkni
fyrir þessa atburði í kerfinu okkar. Centris kerfið í heild sinni er enn í vinnslu og eftir því sem það
þróast mun opnast fyrir fleiri hluti til að laga og bæta í okkar kerfi.

Í öðru lagi mætti ráða bót á því vandamáli sem lýst var í kafla 7.7, en þar kemur fram að illa gekk
hjá okkur að sækja atburði í réttri tímaröð úr ElasticSearch. Mikill kostur væri að geta unnið
úr gögnunum beint frá ElasticSearch án þess að þurfa að geyma þau í fylki yfir daginn. Í þriðja
lagi mætti skoða það að útfæra þau atriði sem við fengum ábendingar um í notendaprófunum í kafla
5 og ekki er búið að hrinda í framkvæmd. Hin fullkomna framtíðarsýn væri svo að koma upp vélrænni
gagnanámsaðferð (e. machine learning) sem væri mun færari í að meta framvindu heldur en tilbúnar
reikningsformúlur.

Að lokum má nefna að eins og er, þá er lítið um villumeðhöndlun í kerfinu okkar. Þetta er vegna þess
að flestar þær villur sem líklegar eru til að koma upp, ættu ekki að geta gerst. Dæmi um slíka villu er
nemandi sem ekki er til í kerfinu, en tekur upp á því að skila inn verkefni. Villur af þessu tagi ættu rót
sína að rekja til Centris og æskilegt væri að grípa þær til þess að geta gert viðeigandi lagfæringar.

9 Lokaorð

Brottfall nemenda úr skólum landsins hefur lengi verið mikið vandamál og ómældur er sá kostnaður
sem hlýst af því fyrir þjóðfélagið. Til mikils er því að vinna ef tækist að hanna kerfi sem hægt væri að
nýta til góðs í baráttunni við brottfallið. Það væri sérlega ánægjulegt ef Centris liti dagsins ljós og
framvindukerfið okkar stuðlaði að virkari og betri þjónustu við nemendur í brottfallshættu. Hafa ber í
huga að brottfallslíkur eru mjög persónubundnar og mælingar á þeim krefjast mikillar rannsóknarvinnu
sem seinni starfshópar sem kæmu að þessu kerfi myndu þurfa að taka að sér.

Það var mjög lærdómsríkt að takast á við verkefni af þessari stærðargráðu og fengum við góða hugmynd
um hvernig þróun hugbúnaðar fer fram á vinnumarkaðnum. Samvinnan gekk vel og nýttist Scrum
aðferðafræðin vel við verkefnastjórnunina. Ágætlega gekk að halda utan um verkefnið, og náðum við
að mestu leyti settum markmiðum. Við erum dýrmætri reynslu ríkari sem mun nýtast okkur vel þegar
út á vinnumarkaðinn er komið.

